
შინაარსობრივი საკითხები:
· დოკუმენტში წარმოდგენილია ჩარევის ლოგიკური ჩარჩოსთვის საჭირო ინფორმაცია, თუმცა გაბნეულად, რაც არ იძლევა ერთიანი სურათის დანახვის საშუალებას. რეკომენდებულია, რომ გამოყენებული იქნას შემოთავაზებული ლოგიკური ჩარჩოს შაბლონი, რომლის შევსება დოკუმენტში წარმოდგენილი ინფორმაციის საფუძველზე მარტივად არის შესაძლებელი.
· დოკუმენტის სტრატეგიული ნაწილი სრულად გადასალაგებელია. ხედვის ნაწილი საერთოდ არ არის სტრატეგიაში. თუმცა სტრატეგიის მიზანი უფრო ხედვის ფორმულირებით არის წარმოდგენილი. მიზნები, ამოცანები, აქტივობები და ღონისძიებები არეულია და სწორად არ არის განსაზღვრული მათი შესაბამისი დონეების მიხედვით. მაგალითად, ზოგიერთი აქტივობა არის ამოცანის დონის, ასევე ღონისძიება აქტივობის დონის და ასე შემდეგ. ხედვის შემდეგ უნდა განისაზღვროს მიზანი, ამოცანა და ამოცანის შესაბამისი  აქტივობა. ასევე, მათი შესაბამის ინდიკატორები. ღონისძიებები სასურველია გათვალისწინებული იქნას სამოქმედო გეგმის ნაწილში;
· ამოცანების ქვემოთ ძალიან დეტალურად არის აღწერილი აქტივობები (სტრატეგიული აქტივობები) რაც ნაკლებად რეკომენდებულია სტრატეგიისთვის. სასურველია თუ მოხდება მათი შემცირება და მათ შესახებ მხოლოდ ზოგადი ტიპის ინფორმაციის წარმოდგენა. თუმცა მნიშვნელოვანია, რომ ისინი წარმოდგენილი იქნას სამოქმედო გეგმაში.
· ისევე, როგორც შიდსთან დაკავშირებით ამ შემთხვევაში	მესამე ამოცანა მთლიანად არის  გადასაწყობი - არ ხდება ზუსტი ფორმულირება რას გვინდა რომ მივაღწიოთ. სისტემური გაუმჯობესება, რაც ძალიან კარგია, არის ზოგადი და ფარავს ზედა ორი ამოცანის საკითხსაც. შესაბამისად ხდება გადაფარვები პირველ ორ ამოცანასთან. შესაბამისად, რეკომენდებული იქნებოდა რომ მოხდეს მისი თემატურად ინტეგრირება ზედა ორ ამოცანასთან ან უფრო გამოიკვეთოს რას ვგულისხმობთ ამ მიმართულებით, მხოლოდ იმაზე აქცენტის გაკეთება რომ ფინანსურად შეიძლება რისკები იყოს მომავალში არ არის ამოცანისთვის საკმარისი. ამოცანა მიბმული უნდა იყოს პრობლემასთან, რომლის გადაწყვეტაც საჭიროებს შესაბამის რესურსებს (თუნდაც მათ შორის ფინანსურს);
· შედგენილია ცხრილები - ფინანსური საჭიროებების გაანგარიშება ტუბერკულიოზის  კონტროლის ღონისძიებების განსახორციელებლად წლების მიხედვით, ასევე არის ცალკე ცხრილი რა წილი მოდის სახელმწიფო დაფინანსებიდან, დონორი ორგანიზაციიდან და რამდენია დეფიციტი. აღნიშნული ინფორმაცია წარმოდგენილი უნდა იქნას  სამოქმედო გეგმის ფარგლებში;
· სტრატეგია ასევე მოიცავს დეტალურ ინფორმაციას გაწეულ ხარჯებთან დაკავშირებით რაც ნაკლებად რეკომენდებულია სტრატეგიაში ასეთი გაფართოებული ფორმატით (საუბარია მე-8; მე-9 და მე-11 ცხრილებზე). ასეთი ცხრილები რელევანტურია ანგარიშისთვის უფრო.
· გაკეთებულია მონიტორინგისა და შეფასების ჩარჩო ცხრილის სახით, სადაც ასახულია ინდიკატორების მაჩვენებლები წლების მიხედვით. გაუგებარია რომელი ინდიკატორებია - მიზნის, ამოცანის თუ აქტივობის. ამ ინფორმაციას უნდა მოიცავდეს სამოქმედო გეგმა და უნდა ჩანდეს რომელი დონის ინდიკატორია და კონკრეტულად რომელ ამოცანასა თუ აქტივობას ზომავს. რაც შეეხება მაჩვენებლებს საჭიროა მხოლოდ საბაზისო და სამიზნე წლის მაჩვენებლები;
· ასევე, სტრატეგიაში გამოყენებულია ტერმინი „გამოსავლის ინდიკატორი“ - რეკომენდებულია რომ გამოყენებული იქნას ამოცანის შედეგის ინდიკატორი (თუ outcome indicator იგულისხმება აღნიშნულში).
· არ არის დეტალურად წარმოდგენილი სამოქმედო გეგმა. სამოქმედო გეგმა წარმოდგენილი უნდა იქნას სახელმძღვანელოთი გათვალისწინებული ფორმატით. მიუხედავად იმისა რომ სტრატეგიის ტექსტში საკმაოდ დეტალურად არის ეს ინფორმაცია ნარატივად გაშლილი (რაც, როგორც ზემოთ იქნა აღნიშნული, არ არის სასურველი) მნიშვნელოვანია, რომ ეს ინფორმაცია სამოქმედო გეგმის ფორმატითაც წარმოადგინოთ.
· ერთ-ერთ ქვე-თავად გამოყოფილია ტექნიკური დახმარების საკითხი - ეს რამდენად არის მნიშვნელოვანი თუ არის ევროკავშირის ტექნიკური მხარდაჭერის პროცესის ნაწილი?
· ბიუჯეტი ასახულია უცხოურ ვალუტაში. ბიუჯეტი დაანგარიშებული უნდა იყოს  მხოლოდ ეროვნული ვალუტაში.
ტექნიკური საკითხები:
· დოკუმენტის სტილისტიკა და გრამატიკა არის გასასწორებელი. არის ტექნიკური ხარვეზები, რომლებიც შეუძლებელს ხდის გამოტანილი იქნას აზრი ტექსტიდან;
· [bookmark: _GoBack]ურთიერთმონაცვლეობით არის გამოყენებული სტრატეგია და სამოქმედო გეგმა (ან მხოლოდ გეგმა). მნიშვნელოვანია ამ მიმართულებით თანმიმდევრული მიდგომა;
· ჩანს რომ დოკუმენტი არის ექსპერტების დაწერილი. ტექსტში არის ისეთი შემთხვევები, რომლითაც ისე ჩანს რომ მთავრობა თავის თავს აძლევს რეკომენდაციებს (საჭიროა მოხდეს, რეკომენდებულია გაკეთდეს, უნდა მოხდეს, სათანადო ყურადღება უნდა დაეთმოს და ა.შ.);
· ზოგან მოცემულია მოძველებული ინფორმაცია რაც საჭიროებს გასწორებას (მაგ. სასჯელაღსრულების და პრობაციის სამინისტრო). მნიშვნელოვანია ვიყოთ დარწმუნებულები რომ ამ უწყებებთან ეს დოკუმენტი იქნა გავლილი და შესაბამისი ვალდებულებები გაცნობიერებულად არის აღებული.
· ისევე როგორც შიდსთან დაკავშირებით დოკუმენტი აშკარადა დაწერილია წინა წლებში და ეს ჩანს კარგად (მაგ. „2018 წლის აგვისტოში ქვეყნის საკოორდინაციო საბჭო განაცხადს გააკეთებს გრანტის გაგრძელებაზე გლობალური ფონდის დაფინანსების ახალი მოდელის (NFM) ფარგლებში“). უნდა გასწორდეს ეს საკითხები;
· ცხრილები არის გადასანომრი .

